
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 ۲۰۲۴/ ۰۱/ ۰۳           محمد انور اڅړ

 د یهودو عادلانه جګړې 
 )څوارلسمه برخه(

 
 لغړ کړي دي( )هغه عام فلسطیني وګړي چې اسراییلې صهیونسې او ترورستي ځواکونو نیولي او لوڅ

 
 خدای پېغورونه، سپکې سپورې او ښکنځلې  د یهوه

د یهودو په دیني کتابونو کې د اسراییلو خدای یهوه خپل غوره کړي قوم اسراییلو ته ډول ډول سپکې سپورې ویلي دي،  

ښکنځلې کوي او د زناکارې ښځې خطاب ورته کوي، له خپل غوره کړي قوم څخه داسې شکایت کوي لکه یو بې وسه 

وه او د اسراییلو قوم ترمنځ اړیکې څو ځله د ښځې  او کمزوری میړه چې له خپلې زناکارې ښځې څخه سر ټکوي، د یه

او میړه په توګه ښودل شوي دي چې ګواکې د اسراییلو قوم د یهوه زناکاره ښځه او یهوه یې میړه دی، یهوه د اسراییلو 

دت هم  د دوستۍ تړونونه چې له آشوریانو، بابلیانو او مصریانو سره یې کړي دي، له زنا سره پرتله کوي او د بتُانو عبا

یل داسې فاحشه ښځه بولي چې له نورو یخانو یادونه هم کوي، اسرازناکاري بولي، د بتانو د ودانیو تر څنګ د فاحشه 

بدکارو ښځو سره توپیر لري، داسې چې نورې ښځې له خپلو زانیانو پیسې او ډالۍ ترلاسه کوي خو د اسراییلو فحاشت  

 سرچپه دی، هغه خپلو فاسقانو ته هم ځان ورکوي او هم له خپل جېبه پیسې او مزدوري ورکوي.

د یهودو دیني پوهانو اړونده موضوع په داسې ترتیب تفسیر کړي ده چې د اسرایلو زناکارۍ جنسي زنا نه، بلکې روحاني  

زنا ده چې دوی یې د اسرایلو د قوم ارتداد بولي، وایي اسراییل د زناکارې ښځې سمبول دی. یهودي پوهانو کوښښ کړی 

کړي چې له خپل ځانګړي خدای څخه ریښتنی خدای جوړ کړي دی چې د خپل خدای یهوه، سپکې سپورې داسې تفسیر 

خو هر څوک چې د یهوه دا ډول څرګندونې ولولي پوهیږي چې بې له ښکنځلو او رټلو بله مانا نه لري او د ریښتني 

 کله سمون نه لري.   خدای له کلام سره هېڅ 

حزقیال چې د اسراییلو په ټولو نبیانو کې اسراییلو ته ډېرې ښکنځلې او پېغورونه ورکړي دي، البته د یهوه خدای له  
خولې، ښایي لامل یې دا وي چې د نوموړي پر وړاندې د اورشلیم معبد وران او اسراییل بابل ته په اسارات استول شوي  

یهوه له لوري د اورشلیم اسراییلو ته د دوی د سرکښیو او ناوړه    دي چې حزقیال هم په دې اسیرانو کې ؤ، حزقیال د
کړنو له امله سختې ښکنځاوې او بد رد وایي، اسراییل یې داسې زانیان بللي دي چې زناکاري یې په خټه کې نغښتي ده،  

غودي بللي دي.  شرفان، خورغودي او مورپرست، کثیف، بدنام، ظالمان، بې هغوی یې قاتلان جنایتکاران، لعنتیان، بت
 حزقیال ته یهوه خدای وایي:  

کوونکي اوسیدونکي محکوم کړه، د دوی ناولي ګناهونه رسوا کړه، ووایه چې  »اې خاورینه انسانه! د اورشلیم جنایت
اې د بتانو ښاره چې ناولی او ککړ یاست، ستا    کارانو ښاره چې محکوم او ملعون یې،جنایتیهوه داسې وایي:»اې د  

پرستي ده چې له امله یې ستا د هلاکت ورځ نږدې شوي ده او ستا د ژوند پای رارسیدلی دی، تا ګناه انسان وژنه او بت
ښاره! نږدې او لرې قومونه به پر تا پورې    اې بدنامه او سرکښه به د نړۍ د قومونو پروړاندې مسخره او رسوا کړم.  

 ملنډې ووهي. 
مور او پلار ته  په دې ښار کې    انسانان وژني،په اورشلیم کې د اسراییلو ټول مشران له خپل واک ناوړه ګټه اخلي  

غریبان مظلوم دي، یتیمان او ګونډې ښځې د ظلم او ستم لاندې دي، زما سپیڅلي ځایونو ته په سپکه   درناوی نه کیږي،
 سبت = شنبې( ورځې درناوی نه کوي. خلک په ناحقه بندي او په مرګ محکوي.(ګورې، د 

د خپل پلار له ښځو سره  لیدل کیږي، زناپرستي او ناپاکي په هر ځای کې لیدل کږي. یو شمېر»په هر غره کې بتخانې 
زنا کوي، ځینې یې له خپلو ښځو سره د ماشتنۍ ناروغۍ پرمهال یو ځای کیږي. د ګاونډي له ښځې، له اینږور او 

وژونکو او سودخورو ډک دی  دا ښار له مزدورو سړي   میرنۍ خور سره زنا کول، یو عادي کار او دود ګرځیدلی دی. 
تر  ۲/ ۲۲)د حزقیال کتاب:  او ډک دی له هغو چې له خلکو په زور مالونه غصب کوي، زه دوی کاملاً هېر کړی یم.«  

 پورې(۱۲
د اسراییلو نبیانو هوشع او عاموس او نورو اسراییلو ته د یهوه خدای ښکنځلې په خپلو کتابونو کې خوندي کړي دي چې 

 لاندې څو بېلګې یې وړاندې کوو:
»په هغه ځای کې ستاسو لوڼه د فحاشت پر لور مخه کوي، ستاسو اینږوریانې زنا کوی خو زه به هغوی ته سزا ورنه  

اې ناپوهانو! ستاسو تباهي تونونو له فاحشو سره زناوې کوی،  کړم، ځکه چې تاسو سړي هماغه کارونه کوی، د بت
 حتمي ده.

)د    شرمي خوښوي.«دوی د شرافت پر ځای بې... د اسراییلو سړي وروسته له شرابو څښلو زناکارو ښځو ته ورځي،  
   (۱۸-۱۴-۴/۱۳هوشع کتاب:

»ما ستاسو ناړوه کړنې لیدلي دي، اې اسراییلو لکه څرنګ چې یوه فاحشه خپل میړه پرېږدي، همداسې تاسو زه پرېښی  
د زناکارۍ روح  ستاسو ناوړه کړنې د دې مانع کیږي چې زما پر لور راوګرځی، ځکه چې    مردار شوي یاست.یم او  

 (۴-۵/۳)هوشع:نه شی کولی ما وپېژنی.« ستاسو په وجود کې ژورې رېښې ځغلولي دي، 
پلار او زوی له  »اسراییلو په ځلونو ګناهونه کړي دي چې زه به یې هېر نه کړم او د دوی له تقصیرونو به تېر نه شم...  

 (۸-۷-۲/۶)د عاموس کتاب:او زما پاک نوم یې ناولی کړی دی.«  یوې جلکۍ سره زنا کوي
ډالۍ کوي، د اورشلیم ښار یې رنډۍ ښځه بللې چې منظور سپورې چې اورشلیم ښار ته یې  د اسراییلو د خدای یهوه سپکې

وي او واده  یې خپل غوره کړی قوم دی، یهوه خدای اورشلیم د یوې ماشومې په څېر له مرګه ژغوري، بیا یې لویه

ورسره کوي، په زنا یې تورنوي او په پای کې سزا ورکوي، حزقیال یې په اړه اوږده خو په زړه پورې مالومات وړاندې 

 کړي هغه وایي:

»یهوه خدای بیا ځلې له ما سره خبرې وکړې ویې ویل:»ای خاورینه انسانه! اورشلیم له خپلو ګناهونو او خپلو ناولو  

کړنو خبر کړه، زما لخوا ورته ووایه: تا د کنعان پر ځمکه نړۍ ته سترګې وغړولې، پلار دې د اموریانو له )قوم( څخه  

وه، کله چې نړۍ ته راغلې هېچا اهمیت درنه کړ، نه یې ستا د نؤم غوټۍ )ناف(    1ؤ او مور دې د حیتیانو له )قومه(

سوزنۍ کې وتړلې، هیچا درته پام نه کاوه او ستا په حال یې زړه سوی نه  غوڅه کړه، نه یې ومینځلې او نه یې په روڼي 

ؤ، څوک حاضر نه وو تا وساتي ځکه چې په هغه ورځ چې ته پیدا شوې ستا څخه یې کرکه کوله، ته یې په دښته کې  

، نو ومې وویل:  وغوځولې او هلته یې پرېښودلې، کله چې زه ستا پرخوا تېریدلم ومې لیدې چې په خپلو وینو کې تپیدلې

ژوندۍ پاتې شه، ته مې لکه د دښتې د بوټي په شان وروزلې او ته لویه شوې، ښکلي پېغله شوې، تیونه دې ووتل ]ښکاره 

شول[ او ویښتان دې اوږده شول خو لوڅه وې، څه موده وروسته بیا ځلې ستا له څنګه تېر شوم درته ومې کتل، دا ځل  

در مې درباندې خور کړ او پټه مې کړې، لوړه مې وکړه او ستا سره مې د واده کولو واده کولو ته تیاره وې نو خپل څا

دوزي تړون وکړ، ته زما شوې او ومې لمبولې ترڅو له وینو پاکه شې، غوړه مې کړې، د کتان او ریښمو نري ښکلي ګُل

کالي مې درکړل او د خز]حیوان[ له پوستکي څخه جوړې شوي څپلۍ مې در په پښو کړې، ته مې په سرو سپینو زرو  

سمبال کړې، وښي مې ستا لاسونو ته واچول او ستا غاړې ته مې امېل واچاوه، پیزوان مې درپه پوزه کړ، غوږونو ته  

درواچولې او ښکلی تاج مې ستا پر سر کېښود. په دې ترتیب په سرو او سپینو زرو کې پټه او ښکلي شوې،  مې لښتۍ  

دوزي کالي دې واغوستل او ښه خواړه دې وخوړل، ستا ښکلا بې مثاله وه. د ملکې ښکلي د کتان او ریښمو نازک ګل

غوندې شوې، د هغو هنرونو له امله چې ما درکړي وو، ستا ښکلا یې پوره کړه او د ټولو قومونو د ژبې په سر شوې  

 
اوسیدل    او حیتیان هغه قومونه وو چې د اسراییلو له اشغال وړاندې په کنعان )فلسطین( کې   : اموریان1

 پرستان او فاسقان بلل. او اسراییلو هغوی بت 

او په  خو تا فکر وکړ چې پرته له ما هم خپل هنر ساتلی شې، په دې بنسټ د خپلې ښکلا د آوازو له امله مسته شوې  

هغه ښکلي رختونه چې ما درکړي   زناکارۍ کې ولویدلې، د یوې رنډۍ په څېر دې د هر لاره وي په واک کې ځان ورکړ،

خانو د ښکلا لپاره دې وکارول چې داسې څه هېڅ کله نه وو پېښ شوي او نه به  تونونو د جوړولو او د فاحشه وو، د بتُ

زرچې ما  تا ته درکړي وو، له هغو دې د سړیو مجسمې جوړې کړې او د هغو عبادت دې  پېښ شي، هغه سره او سپین 

وکړ،  وکړ،   خیانت  دې  سره  ما  ګلله  زما هغه  واغوستل،  دې  باندې  بتانو  خپلو  وو،  درکړي  چې  مې  کالي  دوزي 

لپاره وکارول، هغه اوړه، غوړي او ګبینه چې ستا د خوراک لپاره درکړل شوي لرونکي غوړي دې د بتانو د عبادت  بوی

هغه لوڼه او زامن دې چې زما لپاره زیږولي وو، خپلو  وو، د هغو لپاره دې نذر کړل تر څو ستا څخه راضي شي،  

چې په دا ډول جنایت دې لاس پورې کړ؟ تا زما زامن ووژل  آیا زناکاري دې کافي نه وه  خدایانو ته دې قرباني کړل!،  

د زناکاریو او ګناهونو په دې ټولو کلونو کې دې یو ځل هم تېر   او خپلو خدایانو ته دې قرباني کړل او ودې سوځول،

وای پر تا، وای پر تا چې وروسته له دې  دوران په یاد نه کړ، هغه وخت چې لوڅه وې او په خپلو وینو کې لغړیدلې،  

او خپله ښکلا دې بې ارزښته او    او زناکاریو لپاره ودانۍ جوړې کړېټولو شرارتونو څخه دې په هر ځای کې د بتانو  

خواره کړه او د هر لاروي په واک کې دې ورکړه، ورځ پر ورځ فاسده شوې، د مصر له فاسدې ځمکې سره دې د  

یووالي تړون وکړ او هغه دې پر ټولو نورو فاسدو]کړنو[ ورزیات کړ چې زما د قهر اور دې لا ډېر کړ، نو ځکه مې 

او هغه توکي به له تا بیرته واخلم چې ما درکړي دي، فلسطینیان چې ستا د وینو   لاس اوږد کړ چې تا ته سزا درکړم

تږي دي، له دوی سره مې په جګړه کې یوازې پرېښودې، تر دې چې دوی ]فلسطینیان[ هم ستا له دا ډول شرموونکي 

 چلند څخه کرکه لري. 

ځکه چې له دوی سره دې تړون وکړ او د دوی بتان دې ولمانځل خو له دې ټولو له آشوریانو سره دې هم زنا وکړه   

سره سره  په نس مړه نه شوې، نو د بابل بتانو ته چې د پانګوالو ځمکه ده مخ کړ خو په دې د هم بسنه ونه کړه، ته 

تونونه او په  ستا کړنې د یوې بې حیاء فاحشې په شان دي، د هرې لارې پرسر باندې دې بتڅومره سسته اراده لرې،  

خانې جوړې کړي دي خو ته د نورو فاحشو په شان په پېسو پسې نه یې، ته د داسې خاینې هره کوڅه کې دې فاحشه

زناکارې ښځې په څېر یې چې خپل میړه پریږدې د نورو سړیو غېږو ته ورځي، ستا کړنې د نورو فاحشو سره توپیر  

وی ته[ مزدوري او رشوت لري، فاحشې له خپلو فاسقانو څخه ډالۍ او پیسې اخلي خو ته د ډالیو اخیستلو پرځای ]د

 پورې( ۳۴تر۱/ ۱۶)حزقیال:  ځکه چې تا څوک نه غواړي.« ورکوې ترڅو ستا سره زنا وکړي 

لکه په تېرو لیکنو کې چې یادونه شوي ده چې وروسته د سلیمان پاچا له مرګه، د اسراییلو واکمني په دوو برخو: یهودا 

او اسراییل په نومونو ووېشل شوه، د یهودو ځانګړي خدای یهوه د اسراییلو دواړه پاچاهۍ چې منظور یې د اسراییلو قوم 

ل هېواد پلازمینه سامره یې د اهولې )اهوله( په نوم بللي، د یهودا هېواد  دی، له زناکارو ښځو په څېر بللي، د اسرایی

پلازمینه اورشلیم )اهولیبه( بللي ده چې دواړه زناکارې خویندې دي، له دغو دواړو بدکارو خویندو سره، یهوه واده کړی،  

زناکاریو کې پاتې شوه او په پای    لوڼه او زامن یې ورته زیږولي دي، دا چې اهوله، له آره فاحشه وه، تر پایه په خپلو

کړه ونه کې د خپلو مېینانو لخوا ووژل شوه. اهولیبه چې د اهولې کشره خور وه د خپلې مشرې خور له برخلیک یې زده

کړه او لا پسې فاسده شوه، په پای کې د خپلو زانیانو لخوا تر هغې پورې ناولي شوه چې ټولو کرکه ترې کوله او په  

 ځای یې پریښوده. دا کیسه یهوه خدای حزقیال نبي ته کوي، نوموړی د خپل خدای یهوه له لوري داسې وایي:  

»یهوه له ما سره خبرې وکړې ویې ویل:»ای خاورینه انسانه! دوه تنه خویندې، په ځوانۍ کې په مصر کې د زناکارۍ  
او فحاشت پر لور ولاړې، د مشرې خور نوم یې اهوله او د کوچنۍ خور نوم یې اهولیبه ؤ، دغه دوه خویندې یوه د  

سره واده وکړ او دواړو لوڼه او زامن راته وزیږول خو سامرې ]ښار[ دی او بله یې اورشلیم دی، ما له دغو دواړو  
خپل ګاونډي، د آشور پر قوم باندې مینه شوه ځکه چې  وروسته اهولې له ما مخ واړاوه او په بتانو یې زړه وتاړه، په

د دوی د بتانو  نو هغې د آشور له نامتو کسانو سره زنا وکړه،    هغوی ښکلي او زړه راښکونکي سپاره قوماندانان وو،
عبادت یې وکړ او ځان یې مردار کړ ځکه چې هغه مهال چې نوموړي له مصر څخه راغله، له ]خپل[ فاحشت یې لاس 
ونه کېښ، همداسې لکه د ځوانۍ په دوران کې چې د مصریانو سره څملاستله او زنا یې کوله خپلو ناوړه کړنو ته یې  

ورکړه، هغو کسانو ته چې د هغوی خدایان ډېر ورته ګران وو، هغوی دوام ورکړ نو ما هم هغه د آشوریانو لاس ته  
]آشوریانو[ د هغې رختونه ]کالي[ وشکول او هغه یې ووژله، د هغې زامن یې په غلامۍ بوتلل، نورو ښځو د هغې له  

 کړه وکړه او پوه  شوې چې هغه د خپلو کړنو په سزا ورسیدله. برخلیک څخه زده
سره له دې چې اهولیبه )یاني د اورشلیم ښار( ولیدل چې د خپلې خور پرسر یې څه راغلل ]خو بیا هم هغه په خپل[  

فاسده شوه، لا  پخوا څخه  له  زناکاریو کې  او  او زړه    هوس  مینه وکړه چې ښکلي  آشور سره  ګاونډي  د خپل  هغې 
رنګه کالیو ښایسته شوي وو، ومې لیده چې هغه هم ککړه شوي ده او راښکونکي سپاره سرداران یې درلودل چې په آبي 

د مشرې خور لار یې نیولي ده، هغه ورځ پر ورځ په فساد کې ډوبیدله، پرهغو انځورونو پورې یې زړه وتاړه چې پر  
رنګه جامو، ښکلو کمربندونو او په رنګارنګ  دیوالونو انځور شوي وو، د بابلیانو د سردارانو انځورونه چې په سره

کالیو ښایسته شوي وو، نو چې کله یې دا انځورونه ولیدل، د بابلیانو د مینې اور یې په زړه پورې شو، قاصدان یې پسې 
هغوی راغلل او له هغې سره یې زنا وکړه، تر هغې پورې یې مرداره کړه چې په پای کې  واستول او هغوی یې راوبلل،  

 (۱۷-۱/ ۲۳)د حزقیال کتاب: او له هغې سره یې اړیکې وشکولې... .«  له هغې  څخه متنفر شول
د اسراییلو ځانګړی خدای یهوه، هوشع نبي ته امر کوي چې له یوې زناکارې ښځې سره واده وکړي چې دا ډول بداخلاقي  
چې باید هوشع چې یهود یې خپل نبي بولي تر سره کړي، کله چې هوشع له زناکارې ښځې سره واده کوي نو پایله کې 

 دا ده چې د دغو مټونګیو نومونه په خپله د یهوه خدای  مټونګي)حراموني( لوڼه او زامن زیږوي، حیرانوونکي خو لا
لخوا کېښودل کیږي، یهوه هوشع ته د دوهم ځل لپاره وایي چې هغه زناکاره ښځه، سره له دې چې خپلو زناکاریو ته  
دوام ورکوي، له ځان سره وساتي، یهوه دا ډول زناکارۍ د خپل غوره کړي قوم اسراییلو، له سرکښیو او ګروهو سره 
پرتله کوي، داسې چې که د اسراییلو قوم هر څو په ګناهونو کې ډوب شي، بیا هم یهوه خپل قوم یوازې نه پرېږدي او له  

 دا ډول فاسد او خایین قوم څخه نه تیریږې، په دې تړاؤ یهوه لومړنی پیغام هوشع ته ورکوي وایي:
»ولاړ شه له فاحشې ښځې سره واده وکړه، تر څو هغه ښځه له نورو سړیو څخه زامن درته وزیږوي، دغه کار به  

وفایي کړي ده او د نورو خدایانو په لمانځلو سره یې په ښکاره زنا کړي ښکاره کړي چې زما قوم زما سره څه ډول بې
ځانه )حامله( شوه او ده او له ما سره یې خیانت کړی دی. هوشع د )بلایم( له لور )ګومر( سره واده وکړ او ګومر دوه

 ( ۴-۱/  ۱)د هوشع کتاب:زوی یې ورته وزیږاوه، هغه مهال یهوه خدای وویل: د دغه ماشوم نوم )یزرعیل( کېږده... .«  
زنا »هغه مهال یهوه خدای ما ته وویل: ولاړ شه خپله ښځه بیا درسره واخله او له ځان سره یې راوله، سره له دې چې 

لکه زه چې د اسراییلو سره مینه لرم، سره له    خوند ورکوي او د بل سړي معشوقه ده خو ته له هغې سره مینه کوه،
 ( ۳/۱)هوشع: دې چې د نورو خدایانو پر لوري تللي دي او د ممیزو ډوډۍ خپلو بتانو ته وړاندې کوي.« 

یزرعیل چې مټونګی ؤ، له ګومر څخه زیږیدلی دی، هغه ګومر چې یهوه خدای هوشع نبي ته امر وکړ چې له دغې 
 بدکارې ښځې سره واده وکړي. 

له دې وروسته ګومر نومي زناکاره ښځه چې وړاندې د هوشع ښځه وه، اوس د یهوه ښځه ده، د اسراییلو خدای یهوه، 
زناکاره ښځه ګومر، له خپل قوم یهودو، سره پرتله کوي او د پخوا غوندې له دومره ډېرو غداریو سره سره خواخوږي  

ګومر میړه نه یم ځکه چې زناکاره ده سزا به ورکړي خو  ورسره لري، یهوه یزرعیل ته وایي چې زه نور د ده د مور  
په پای کې یهوه خدای د همدغې زناکارې ښځې زړه لاس ته راوړي او بیا یې ښځه کوي او ګومر یهوه خدای خپل میړه 

 بولي، یهوه د ګومر زوی یزرعیل ته داسې وینا کوي:
»ای یزرعیل! د خور او ورور نومونه دې بدل کړه، د ورور نوم دې )عمي( یاني )زما قوم یې( او د خور نوم دې  
)روحامه( یاني )رحم پرې شوی( کېږده، ځکه چې اوس په هغې باندې رحم شوی دی. مور دې ملامته کړه، ځکه چې 

نه  له هغې وغواړه چې له زناکاریو لاس واخلي او نور خپل ځان وه  د بل چا ښځه شوي ده، زه نور د هغې میړه نه یم،
لغړه کړم، لکه څرنګه چې په کومه ورځ له موره پیدا شوي وه، داسې به یې له تندې پلوري، که نه داسې به یې لوڅه

کالۍ سره مخ شي، د هغې له زامنو به د خپلو زامنو په څېر ساتنه ونه کړم ځکه  مړه کړم، لکه څه ډول چې ځمکه له وچ
شرمۍ سره یې ویلي: او په بېهغوی زما څخه نه دي ]زیږیدلي[ بلکې د نورو سړیو زامن دي، مور یې زنا کړي ده  چې  

په هغو سړیو پسې ځم چې ما ته خواړه او پوښاک راکوي خو زه د هغې ګردچاپېر د ازغیو او بوټو دیوال جوړوم او د  
رسیږي، هغوی به  هغې لاره تړم، ترڅو لاره پیدا نه کړي، داسې چې کله هم په خپلو فاسقانو پسې منډې وهي ورته ونه

ولټوي خو موندلی به یې نه شي نو هله به ووایي چې ښه دا ده چې خپل میړه ته ورشم، کله چې له هغه سره وم، ژوند  
مې ښه تېریده. هغه نه پوهیده چې دا هر څه چې ورسره دي دا ټول زما لخوا دي، هغه سره او سپین زر چې د خپل بتُ  

نې چې مخکې مې په ټاکلي وخت ورته رکړي وو خو اوس به شراب او هغه غلې دا)بعل( د عبادت لپاره یې کارول ما و
برابرول ورنه کړم او هغه لباس چې د هغې د پټولو لپاره مې ورکاوه بېرته ترې واخلم، ]د مخ[ بدرنګي به یې د هغې د  
فاسقانو په منځ کې ښکاره کړم او هېڅوک به ونه کړای شي چې له ما یې وژغوري، د ښادیو ټولې ورځې، اخترونه او  

منځه یوسم، هغه باغونه او د انګورو تاکونه چې دعوه کوي خپلو فاسقانو ورته ډالۍ کړي دي، له منځه    جشنونه به یې له
یوسم، له هغو به ځنګل جوړ کړم او میوه به یې د دښتې د ځناورو خوراک کړم، د هغو ورځو په خاطر به سزا ورکړم  

کولې او په سرو زرو او جواهراتو یې ځان  چې د خپل بتُ بعل لپاره یې خوشبویه توکي سوځول، لښتۍ یې په غوږ  
 پورې(۱۳تر۱/ ۲)هوشع: دا یهوه خدای وایي.«زه به یې پریښودم او خپلو فاسقانو ته به ورغله. سنګاراوه، 

ځای کې به له هغې سره په زړه پورې خبرې  »خو د هغې زړه به بیا په لاس راوړم، هغه به دښتې  ته یوسم او په هغه 
وکړم، د هغې د انګورو باغونه به بېرته ورکړم او د هغې د کړاوونو تنګی )دره( به د هیلو پر دروازه بدله کړم، هغه  
به بیا په هغه ځای کې د ځوانۍ د ورځو او د تېر مهال په څېر چې هغه مې د مصر له اسارت آزاده کړي وه، سندرې  

داسې کار به وکړم چې بعل )بتُ( هېر   ما ته د یهوه خدای پر ځای د خپل میړه خطاب وکړي،ووایي، په هغه ورځ به  
 پورې(۱۷تر۱۴/ ۲)هوشع: کړي او بیا یې نوم په ژبه رانه وړي.« 

 

 
 

 ل. ل ۱۳/۱۰/۱۴۰۲نېټه:
 نور بیا 

